
1. Кіріспе
Астана халықаралық университеті (AIU) білім беру, ғылыми зерттеулер 

және инновациялар арқылы Біріккен Ұлттар Ұйымының Тұрақты даму 
мақсаттарын (ТДМ) жүзеге асыруға үлес қосады.

Университет тұрақты даму қағидаттарын өз миссиясына, білім беру 
бағдарламаларына және басқару саясатына енгізіп, экологиялық жауапкершілік, 
теңдік және жаһандық азаматтық құндылықтарын ілгерілетеді.

Осы есепте университеттің 2025 жылы білім беру, ғылым, әлеуметтік 
қолдау, экологиялық жауапкершілік және халықаралық ынтымақтастық 
бағыттары бойынша 17 ТДМ аясындағы негізгі нәтижелері ұсынылған.

2. Басқару жүйесі және институционалдық саясат
AIU академиялық еркіндік, ашықтық және білім беру сапасын қамтамасыз 

ету қағидаттарын басшылыққа алады. Университеттің ресми сайтында 17 ТДМ 
бойынша материалдарды қамтитын Тұрақты даму орталығының бөлімі жұмыс 
істейді: https://aiu.kz/center-sustain-dev?lang=ru.

Білім алушыларды әлеуметтік қолдаудың нормативтік негізін талапкерлер 
мен білім алушыларға гранттар және жеңілдіктер беру туралы ереже (П-МУА 
003-25), сондай-ақ Қабылдау қағидалары (ПР-МУА 001-25) құрайды. 2025–2027 
жылдарға арналған Кадр саясаты (П-МУА 013-24) 2024 жылғы 23 желтоқсанда 
қолданысқа енгізіліп, есепті кезеңде қолданылды. Ішкі еңбек тәртібі 
қағидаларына (ПР-МУА 007-23) 2024 жылғы желтоқсанда өзгерістер енгізілді.

3. Университеттің 17 ТДМ бойынша қызметінің негізгі нәтижелері
AIU-дің 2025 жылғы негізгі бағыттары мен нәтижелерінің жиынтық

кестесі
№ ТДМ AIU-дың негізгі үлесі 2025 жылғы нәтижелердің 

сипаттамасы

1 Кедейлікті жою

Әлеуметтік 
жеңілдіктер, гранттар 

және білім алудың 
қолжетімділігі

2025 жылы Астана халықаралық 
университеті білім алушыларға П- 
МУА 003-25 Жеңілдіктер туралы 
ережесіне сәйкес қаржылық қолдау 
көрсетті. Университет әлеуметтік 
осал санаттағы студенттерге және 
университеттің ішкі құжаттарында 
көзделген басқа да санаттарға оқу 
ақысына жеңілдіктер берді.

2 Аштықты жою

Дұрыс тамақтану 
жөніндегі ағарту 
жұмыстары және 

табиғи ресурстарды 
зерттеу

2025 жылғы қарашада университетте 
дұрыс тамақтану және белсенді өмір 
салты қағидаттары туралы білім беру 
семинары өткізілді. AIU-дың 
ғылыми-зерттеу қызметі табиғи

https://aiu.kz/center-sustain-dev?lang=ru

ресурстарды ұтымды пайдалану
мәселелерін де қамтыды.

3 Жақсы денсаулық 
және әл-ауқат

Психологиялық көмек 
және 

профилактикалық 
ағарту жұмыстары

2025 жылғы 17–21 қараша 
аралығында Психологиялық 
денсаулық апталығы өткізілді: 
тақырыптық кездесулер, 
шығармашылық бастамалар және 
психологиялық тәуекелдердің алдын 
алу бойынша сабақтар 
ұйымдастырылды. Емтихан кезіндегі 
стресс пен мазасыздықтың алдын алу, 
сондай-ақ салауатты өмір салты 
туралы материалдар жарияланды.

4 Сапалы білім беру

Біліктілікті арттыру, 
мектеп оқушыларымен 

жұмыс және 
халықаралық 

бағдарламалар

2025 жылғы қаңтарда «Білім берудегі 
жасанды интеллект» курсы өткізіліп, 
оны 60 оқытушы аяқтады. Сәуірде 
AIU-2025 конференциясы және 
балалар университеттері желісінің іс- 
шаралары өткізілді. BLCU-мен 
ынтымақтастық жалғастырылды. E­
Inclusion жобасы іске асырылуда.

5 Гендерлік теңдік

Кемсітпеу қағидаты 
және зорлық- 

зомбылықтың алдын 
алу жөніндегі ағарту 

жұмыстары

AIU-дың 2025–2027 жылдарға 
арналған кадр саясаты тең 
мүмкіндіктерді қамтамасыз етуді 
және кемсітуге тыйым салуды 
көздейді. 2025 жылғы желтоқсанда 
ЕҚЫҰ Бағдарламалар офисімен 
бірлесіп, гендерлік зорлық- 
зомбылыққа қарсы халықаралық 
науқан аясында фотокөрме өткізілді.

6 Таза су және 
санитария

Ауызсудың 
қолжетімділігі және 

білім беру 
бастамалары

Университетте қызметкерлердің 
кулерлер арқылы ауызсуды тегін 
пайдалануына жағдай жасалған. 
«Аура Ви» ЖШС (AURA SU) 2025 
жылғы 3 қазандағы № 1420 
жүкқұжаты әрқайсысы 18,9 литр 
болатын 100 бөтелке, яғни 1 890 литр 
ауызсу жеткізілгенін растайды.

7 Қолжетімді және 
таза энергия

Энергия ресурстарын 
есепке алу және сутек 

энергетикасы 
жөніндегі ғылыми 

зерттеулер

2025 жылы AIU-дың электр 
энергиясын тұтынуы 562 413 кВт·сағ 
құрады. AP19175789 ғылыми жобасы 
(2023–2025) Қазақстанда сутек 
энергетикасын дамытуға және 
халықаралық энергетикалық 
қауіпсіздікке арналған.

8
Лайықты жұмыс 
және 
экономикалық өсу

Жұмыс берушілермен 
өзара іс-қимыл, 
стартаптар және 

инклюзивті жұмыспен 
қамту

2025 жылы жұмыс берушілермен 
кездесулер және мансаптық іс- 
шаралар өткізілді; AIU бизнес- 
инкубаторы 5-ші және 7-ші 
бағдарламалардың Demo Day іс- 
шараларын ұйымдастырды. 
AP19676100 және AP26194469 
ғылыми жобалары осал топтарды 
жұмыспен қамтуға және мүгедектігі 
бар адамдардың еңбекке бейімделуіне 
арналған.

9
Индустрияландыру, 
инновациялар және 
инфрақұрылым

Инновациялық 
экожүйе және 
қолданбалы 

технологиялық 
жобалар

2025 жылғы сәуірде 5-ші 
инкубациялық бағдарламаның Demo 
Day іс-шарасында 18 команда өз 
бастамаларын ұсынды. Желтоқсанда 
7-ші бағдарламаның Demo Day іс- 
шарасы өткізілді. Тамызда AIU, Д. 
Серікбаев атындағы ШҚТУ және 
SpaceLab ғылыми-технологиялық 
ынтымақтастық туралы 
меморандумға қол қойды. Тараптар 
бірлескен ғарыштық әзірлемелердің 
перспективаларын талқылады. 
Цифрлық технологиялар мен 
жасанды интеллект саласындағы 
зерттеулер жалғастырылды.

10 Теңсіздікті 
қысқарту

Инклюзивті білім 
беру, әлеуметтік 

қолдау және еңбекке 
бейімдеу

AIU-да білім алушыларға арналған 
әлеуметтік жеңілдіктер тетіктері 
қолданылады; ерекше білім беру 
қажеттіліктері бар балаларды 
цифрлық технологиялар арқылы 
оқытуға арналған E-Inclusion ғылыми 
жобасы іске асырылуда. 2025 жылы 
AP26194469 жобасы аясында 
мүгедектігі бар адамдардың еңбекке 
бейімделуі жөніндегі шетелдік 
тәжірибені зерделеу туралы 
хабарланды.

11 Тұрақты қалалар 
мен елді мекендер

Қалалық экологиялық 
мәдениет және 

мәдени-ағарту қызметі

2025 жылы студенттер мен 
қызметкерлер World Cleanup Day 
акциясын және университеттік 
сенбіліктерді қоса алғанда, 
экологиялық бастамаларға қатысты. 
Қалалық ортаны дамытуға 
бағытталған мәдени және білім беру 
іс-шаралары өткізілді.

12 Жауапты тұтыну 
және өндіріс

Қалдықтарды бөлек 
жинау және қайта 
өңдеуге тапсыру

2025 жылғы ақпан–маусым 
аралығында «ZQ 2021» ЖШС 
университеттен 480 кг пластик пен 
116 кг алюминийді, барлығы 596 кг 
қайталама шикізатты қабылдады. 
Қыркүйекте World Cleanup Day 
акциясы, ал қарашада жауапты 
тұтыну мен қалдықтарды қайта 
өңдеуге арналған студенттік 
ЭкоЧеллендж өткізілді.

13 Климат өзгеруімен 
күрес

Климаттық зерттеулер, 
экологиялық ағарту 

және көміртек 
шығарындыларын 

есепке алу

2025 жылы AIU климаттық 
тәуекелдер, оның ішінде су 
тасқындарын болжау мәселелері 
бойынша ғылыми және ағарту іс- 
шараларын өткізді. Университет 
өкілдері халықаралық климаттық 
білім беру бағдарламаларына 
қатысты. Университет 2025 жылға 
арналған парниктік газдар 
шығарындыларына түгендеу 
жүргізді.

14 Теңіз экожүйелерін 
сақтау

Су экожүйелерін 
қорғау жөніндегі 

ағарту жұмыстары

2025 жылғы қарашада университетте 
халықаралық серіктестердің 
қатысуымен Арал теңізі мен 
Сырдария туралы деректі фильм 
көрсетіліп, су экожүйелерін сақтау 
мәселелері талқыланды.

15
Құрлық 
экожүйелерін 
сақтау

Биоалуантүрлілікті 
зерттеу және 

NatureLab қызметі

Альгофлора мен сирек кездесетін 
өсімдік түрлерін зерттеу, оның ішінде 
AP23488845 жобасы (2024–2026) 
бойынша жұмыстар жүргізілуде. 2025 
жылғы қазанда университет 
NatureLab гербарийінің халықаралық 
Index Herbariorum базасында 
тіркелгенін хабарлады. Қарашада 
Қарағанды университетінің 
ғалымдарымен бірлескен іс-шаралар 
өткізілді.

16
Бейбітшілік, әділдік 
және тиімді 
институттар

Құқықтық ағарту, 
этика және зорлық- 

зомбылықтың алдын 
алу

2025 жылы құқықтық және білім беру 
іс-шаралары өткізілді; AIU 
конституциялық құқық жөніндегі 
конференцияға қатысты, сондай-ақ 
ЕҚЫҰ-мен бірлесіп гендерлік 
зорлық-зомбылыққа қарсы 
фотокөрме ұйымдастырды. 
Халықаралық медиация саласындағы

зерттеулер университеттің 
мәлімделген ғылыми бағыттарына 
жатады.

17 Тұрақты даму үшін 
серіктестік

Халықаралық және 
сектораралық білім 
беру және ғылыми- 

зерттеу байланыстары

2025 жылы AIU Қазақстан 
Республикасы Ұлттық статистика 
бюросымен, BLCU-мен, ғылыми, 
экологиялық және халықаралық 
ұйымдармен ынтымақтастықты 
дамытты. Университет AIU-2025 
халықаралық конференциясын және 
бірқатар бірлескен білім беру және 
ғылыми іс-шараларды өткізді.

4. Университеттің әрбір ТДМ бойынша қызметі
ТДМ 1. Кедейлікті жою
2025 жылы Астана халықаралық университеті (AIU) жоғары білімнің 

қолжетімділігін арттыруға және студенттер мен олардың отбасыларына түсетін 
қаржылық жүктемені азайтуға бағытталған білім алушыларды әлеуметтік қолдау 
шараларын іске асыруды жалғастырды.

Жеңілдіктер беру туралы ережеге (П-МУА 003-25) сәйкес университетте 
білім алушылардың әртүрлі санаттарына, оның ішінде халықтың әлеуметтік осал 
топтарынан шыққан студенттерге, көпбалалы отбасылардан шыққан білім 
алушыларға және университеттің ішкі нормативтік құжаттарында көзделген 
басқа да санаттарға оқу ақысына жеңілдіктер беру жүйесі жұмыс істеді.

Әлеуметтік қолдаумен қатар, AIU-де оқу құнын төмендетудің қосымша 
түрлері, соның ішінде отбасылық жеңілдіктер және студенттердің жекелеген 
санаттарын ынталандыру шаралары қолданылды.

Аталған шаралар жоғары білім алу үшін неғұрлым қолжетімді жағдайлар 
жасауға және білім алушылардың әлеуметтік-экономикалық жағдайына 
қарамастан, олардың білім алу мүмкіндіктерін кеңейтуге ықпал етті.

ТДМ 2. Аштықты жою
2025 жылы Астана халықаралық университеті салауатты өмір салты 

мәдениетін қалыптастырумен байланысты толыққанды әрі теңгерімді тамақтану 
мәселелері бойынша білім беру іс-шараларын өткізді.

Университеттің білім беру және тәрбие қызметі аясында дұрыс тамақтану 
мен белсенді өмір салты қағидаттарына арналған семинар өткізілді. Іс-шараға 
қатысушылар теңгерімді тамақтану негіздерімен, денсаулықты сақтаудағы

тамақтану әдеттерінің маңызымен және күнделікті өмірдегі дене белсенділігінің 
рөлімен танысты.

Табиғи ресурстарды ұтымды пайдалану мәселелері университеттің 
жаратылыстану-ғылыми және экологиялық білім беру қызметі аясында да 
қарастырылды.

Өткізілген іс-шаралар дұрыс тамақтану және жауапты тұтыну туралы 
білімнің таралуына ықпал етті.

ТДМ 3. Жақсы денсаулық және әл-ауқат
2025 жылы Астана халықаралық университеті (AIU) білім алушылардың 

физикалық және психологиялық денсаулығын нығайтуға, салауатты өмір салты 
мәдениетін қалыптастыруға және қолайлы білім беру ортасын жасауға 
бағытталған іс-шаралар кешенін жүзеге асырды.

Университет қызметінің маңызды бағыттарының бірі студенттердің 
психологиялық әл-ауқатын қолдау болды. 2025 жылғы 17-21 қараша аралығында 
AIU психологиялық қызметі психологиялық денсаулық апталығын 
ұйымдастырды. Оның аясында тақырыптық дәрістер, шеберлік сабақтары, 
шығармашылық іс-шаралар және жеке жедел консультациялар өткізілді.

Күйзелістің, мазасыздықтың және депрессиялық жағдайлардың алдын 
алуға, эмоцияларды өзіндік реттеу дағдыларын дамытуға және студенттердің 
психологиялық көмек алу мүмкіндіктері туралы хабардарлығын арттыруға 
ерекше көңіл бөлінді.

Психологиялық денсаулық апталығы аясында «Өнер – ішкі әлемнің көрінісі 
ретінде» («Искусство как отражение внутреннего мира») атты студенттердің 
шығармашылық жұмыстарының көрмесі ұйымдастырылды. Көрмеге қатысу 
үшін 40-тан астам өтінім түсіп, олардың ішінен 16 жұмыс іріктелді. Көрме 
студенттердің шығармашылық тұрғыдан өзін көрсетуіне, эмоциялық 
тәжірибесін пайымдауына және психологиялық әл-ауқат мәселелерін кеңінен 
танытуға ықпал етті.

Сонымен қатар университетте ұтымды тамақтану, пайдалы әдеттерді 
қалыптастыру және аурулардың алдын алу мәселелері бойынша білім беру іс- 
шаралары өткізілді.

2025 жыл бойы AIU-де Психологиялық қызмет жұмыс істеп, студенттерге 
жеке консультация алуға және психологиялық қолдауға жүгінуге мүмкіндік 
берді.

2025 жылғы 17 қарашада психологиялық қызметтің профилактикалық 
жұмысы аясында химиялық тәуелділіктің даму кезеңдері мен психологиялық 
көмек алу мүмкіндіктері туралы интерактивті кездесу өтті. Қалалық психикалық 
денсаулық орталығынан шақырылған маман студенттерге тәуелділіктің 
белгілері мен оның алдын алу шараларын түсіндірді.

Іске асырылған іс-шаралар психологиялық тұрғыдан қауіпсіз білім беру 
ортасын қалыптастыруға, денсаулыққа қамқорлық жасау мәдениетін арттыруға 
және университет қауымдастығының әл-ауқатын нығайтуға ықпал етті.

ТДМ 4. Сапалы білім беру
2025 жылы Астана халықаралық университеті (AIU) қолжетімді әрі сапалы 

жоғары білім беруді қамтамасыз етуге, оқытудың инновациялық 
технологияларын енгізуге, оқытушылардың кәсіби құзыреттерін арттыруға және 
халықаралық академиялық ынтымақтастықты кеңейтуге бағытталған заманауи 
білім беру ортасын дамытуды жалғастырды.

Университет қызметінің басым бағыттарының бірі білім беру үдерісіне 
цифрлық технологиялар мен жасанды интеллектіні енгізу болды.

2025 жылғы қаңтарда AIU Педагогикалық институтында «Білім берудегі 
жасанды интеллект» біліктілікті арттыру курсы өткізіліп, оны 60 оқытушы сәтті 
аяқтады. Бағдарлама педагогтердің цифрлық құзыреттерін дамытуға, жасанды 
интеллектінің заманауи құралдарын меңгеруге және оларды оқытушылық 
қызметте тәжірибе жүзінде қолдануға бағытталды. Жыл бойы университет 
оқыту әдістерін жетілдіруге, сыни ойлауды дамытуға, цифрлық құралдарды 
енгізуге және білім беру бағдарламаларының мазмұнын жаңартуға арналған 
ғылыми-әдістемелік семинарлар, шеберлік сабақтары мен білім беру іс- 
шараларын ұйымдастырды.

2025 жылғы сәуірде академиялық қауымдастық пен жұмыс берушілер 
өкілдерінің қатысуымен туризм және география салаларындағы білім беру 
бағдарламаларын өзектендіруге арналған іс-шаралар өтті.

2025 жылы AIU шетелдік университеттермен және халықаралық білім беру 
ұйымдарымен ынтымақтастығын кеңейтті.

2025 жылғы 2 қыркүйекте Бейжің қаласында Астана халықаралық 
университеті мен Beijing Language and Culture University Астанада «International 
Chinese Language Education» магистрлік бағдарламасын іске қосу туралы 
келісімге қол қойды. Келісім бірлескен білім беру бағдарламаларын,

халықаралық академиялық өзара іс-қимылды дамытуға және қытай тілін оқыту 
саласындағы мамандарды даярлауға бағытталған.

Университет академиялық ұтқырлық бағдарламаларын дамытуды да 
жалғастырды. 2025 жылғы қараша-желтоқсан айларында 2026 жылдың көктемгі 
семестрінде шетелдік университеттерде оқу үшін студенттер арасында 
конкурстық іріктеулер ұйымдастырылды.

2025 жылғы 12 наурызда AIU Қазақстан Республикасы Ұлттық статистика 
бюросымен ынтымақтастық туралы меморандумға қол қойды. Ынтымақтастық 
аясында талдамалық зерттеулер, студенттерді кәсіби даярлау, практикадан өту 
және деректермен жұмыс істеу сауаттылығын арттыру бағыттары, соның ішінде 
Data Literacy Hub бастамасын дамыту айқындалды.

2025 жылғы ақпанда тарихи дереккөздерді талдаудың заманауи әдістеріне 
арналған, ғалымдарды, оқытушыларды және студенттерді біріктірген 
республикалық ғылыми семинар өтті.

Сәуір айында университет білім беру, ғылым, мәдени мұра және 
халықаралық ынтымақтастық мәселелеріне арналған AIU-2025 халықаралық 
ғылыми конференциясын ұйымдастыруға қатысты.

Инклюзивті білім беру технологияларын дамыту AIU қызметінің маңызды 
бағыты болды.

Университетте ерекше білім беру қажеттіліктері бар балаларды оқытуға 
және әлеуметтік бейімдеуге арналған цифрлық платформаны әзірлеуге 
бағытталған E-Inclusion ғылыми жобасын іске асыру жалғасты. Жоба 
балалардың білім алу мүмкіндіктерін кеңейту үшін инновациялық 
педагогикалық тәсілдер мен заманауи цифрлық технологияларды қолдануды 
көздейді.

2025 жылы цифрлық білім беру платформалары мен интерактивті оқыту 
құралдарын пайдалана отырып, мектеп оқушыларының экологиялық 
сауаттылығын дамытуға бағытталған AP25796815 жобасын іске асыру да 
басталды.

AIU мектеп оқушылары арасында білім беру және кәсіптік бағдар беру 
жұмыстарын жүргізіп, ғылыми-танымдық дәрістер, оқытушылармен кездесулер, 
шеберлік сабақтары және зерттеу дағдыларын дамытуға арналған іс-шаралар 
ұйымдастырды.

2025 жылғы 29 сәуірде университетте балаларға қосымша білім беруді, 
оларды зерттеу қызметіне ерте тартуды және білім беру ұйымдары арасындағы

ынтымақтастықты дамытуға арналған «Қазақстанның балалар университеттері 
желісі: тәжірибе алмасу және перспективалар» атты дөңгелек үстел өтті.

Қараша–желтоқсан айларында университет оқытушылары мен 
магистранттары мектеп оқушыларына ғылымды кеңінен танытуға, зерттеушілік 
ойлауды дамытуға және заманауи технологиялармен таныстыруға бағытталған 
білім беру іс-шараларын өткізді.

2025 жылы университет білім алушыларды қолдаудың түрлі тетіктерін, 
соның ішінде білім гранттары мен оқу ақысына жеңілдіктерді қолданды. Шілде 
айында шетел азаматтарына университеттің жекелеген білім беру 
бағдарламалары бойынша оқу ақысына 50% жеңілдік беруді көздейтін арнайы 
қабылдау шарттары жарияланды.

2025 жылғы 26–27 наурызда Жаратылыстану ғылымдары жоғары 
мектебінде жаратылыстану пәндері бойынша студенттік олимпиада өткізілді. 
Оның аясында қатысушылар Қазақстанның географиясы, туризмі және табиғи 
нысандарын қорғау тақырыптарындағы оқу және зерттеу жобаларын ұсынды. 
Қарашада студенттердің зерттеу дағдыларын дамыту іс-шаралары, соның ішінде 
Geonavigator «Туризм аумағы» зияткерлік байқауы және «Ғылымның үш 
аптасы» іс-шаралар циклі өтті.

2025 жылғы 2 қазанда Жаратылыстану ғылымдары жоғары мектебінде 
ғылыми және білім беру қызметінде цифрлық технологияларды 
жауапкершілікпен пайдалану мәселелеріне арналған «Жаратылыстану 
ғылымдарындағы жасанды интеллект: қолданудың этикалық және әлеуметтік 
салдары» атты дөңгелек үстел өтті.

2025 жылғы 10 желтоқсанда AIU Өнер және гуманитарлық ғылымдар 
жоғары мектебі білім беру ұйымдарының 25 командасын біріктірген «Үздік 
әлеуметтік-психологиялық жоба - 2025» республикалық байқауын 
ұйымдастырды. Аіи студенттері әлеуметтік-психологиялық бастамаларын 
ұсынды; «Әйелдердің қоғамдағы жүктемесі» жобасы байқаудың офлайн 
форматында II дәрежелі дипломға ие болды. Іс-шара қолданбалы зерттеу 
дағдыларын дамытуға және психология саласында тәжірибе алмасуға ықпал етті.

Іске асырылған іс-шаралар білім беру үдерісін жетілдіруге, оқытушылардың 
кәсіби құзыреттерін дамытуға, халықаралық академиялық байланыстарды 
нығайтуға, инклюзивті білім алу мүмкіндіктерін кеңейтуге және жастар 
арасында ғылыми білімді кеңінен таратуға ықпал етті.

ТДМ 5. Гендерлік теңдік
2025 жылы Астана халықаралық университеті (AIU) білім беру, ғылыми 

және кәсіби қызметте гендерлік теңдік, тең мүмкіндіктерді қамтамасыз ету және 
кемсітушілікке жол бермеу қағидаттарын іске асыруды жалғастырды.

Тең мүмкіндіктерді қамтамасыз ету және кемсітушілікке жол бермеу
Университетте тең құқықтылық пен кемсітушілікке жол бермеу 

қағидаттарын сақтауды көздейтін 2025-2027 жылдарға арналған Кадр саясаты 
(П-МУА 013-24) қолданылды. Аталған құжаттың 6.4-тармағына сәйкес AIU 
еңбек қатынастарын жүзеге асыруда және кәсіби қызметті ұйымдастыруда тең 
мүмкіндіктер қағидатын ұстанады.

Кадр саясатын іске асыру әділ әрі инклюзивті жұмыс ортасын 
қалыптастыруға, қызметкерлерге тең қарауды қамтамасыз етуге және жынысына 
әрі басқа да жеке ерекшеліктеріне қарамастан кәсіби даму үшін жағдай жасауға 
бағытталған.

Гендерлік зорлық-зомбылық туралы хабардарлықты арттыру
2025 жылғы желтоқсанда Астана халықаралық университеті Еуропадағы 

қауіпсіздік және ынтымақтастық ұйымының (ЕҚЫҰ) Астанадағы Бағдарламалар 
офисімен бірлесіп, «Гендерлік зорлық-зомбылыққа қарсы 16 күндік белсенді іс- 
қимыл» халықаралық науқаны аясында фотокөрме ұйымдастырды.

Көрме гендерлік зорлық-зомбылықтың алдын алу, әйелдердің құқықтарын 
қорғау, зардап шеккендерге қолдау көрсету және қоғамда зорлық-зомбылықтың 
кез келген көрінісіне төзбеушілік қалыптастыру мәселелеріне арналды.

Іс-шара университет қауымдастығының гендерлік зорлық-зомбылық 
мәселелері, адам қадір-қасиетін құрметтеудің маңызы және қауіпсіз білім беру 
мен әлеуметтік ортаны қалыптастыру қажеттілігі туралы хабардарлығын 
арттыруға ықпал етті.

Гендерлік теңдік саласындағы ғылыми зерттеулер
2025 жылы университетте Қазақстан әйелдерінің қоғамдық-саяси өмірге 

қатысуын зерттеуге бағытталған AP22686622 «Қазақстанның саяси үдерісіндегі 
әйелдер» ғылыми жобасын іске асыру жалғасты.

Зерттеу гендерлік стереотиптер, саяси өкілдік тетіктері, квоталау және 
әйелдердің басқарушылық шешімдер қабылдауға қатысуына әсер ететін 
факторлар мәселелерін қамтиды.

Осы бағыттағы ғылыми қызмет гендерлік теңдік бойынша зерттеулердің 
дамуына және әйелдердің қоғамдық әрі саяси өмірге қатысуын кеңейту 
мәселелерін талқылаудың ғылыми негізін қалыптастыруға ықпал етеді.

Осылайша, Астана халықаралық университетінің 2025 жылғы ТДМ 5 
аясындағы қызметі тең мүмкіндіктерді қамтамасыз етуді, гендерлік зорлық- 
зомбылықтың алдын алу жөніндегі ағартушылықты және әйелдердің қоғамдағы 
орнына арналған ғылыми зерттеулерді қамтыды.

ТДМ 6. Таза су және санитария
2025 жылы Астана халықаралық университеті (AIU) ауызсуға 

қолжетімділікті қамтамасыз етуге, университет қауымдастығының экологиялық 
хабардарлығын арттыруға, су ресурстарын ұтымды пайдалануға және су 
экожүйелерін сақтауға арналған ғылыми зерттеулерді дамытуға бағытталған 
қызметті жүзеге асырды.

Таза ауызсуға қолжетімділікті қамтамасыз ету
Университет қызметкерлері үшін қолайлы әрі жайлы жағдай жасау 

мақсатында AIU үй-жайларында қызметкерлерге тегін ұсынылатын ауызсуы бар 
кулерлер орнатылған.

2025 жыл бойы университет бөтелкедегі ауызсуды жеткізген «Аура Ви» 
ЖШС-мен (AURA SU) ынтымақтастық жасады.

Атап айтқанда, 2025 жылғы 3 қазанда университетке әрқайсысы 18,9 литр 
болатын 100 бөтелке ауызсу жеткізілді, оның жалпы көлемі 1 890 литрді құрады. 
Кулерлер арқылы ауызсумен қамтамасыз ету қызметкерлерге жұмыс күні бойы 
ауызсуға қол жеткізу мүмкіндігін берді.

Су ресурстарын ұтымды пайдалану және экологиялық ағарту
2025 жылы студенттердің су ресурстарын сақтау, су айдындарының 

ластануы және экологиялық қауіпсіздік мәселелері туралы хабардарлығын 
арттыру AIU қызметінің маңызды бағыттарының бірі болды.

2025 жылғы 3 қарашада Қазақстандағы Еуропалық одақ өкілдігі мен 
Франция елшілігінің қатысуымен Арал маңы мен Сырдария өзені бассейнінің 
экологиялық мәселелеріне арналған деректі фильм көрсетілді.

Іс-шара су ресурстарын ұтымды пайдалану, су экожүйелерінің тозу салдары 
және өңірдің табиғи ресурстарын сақтау қажеттілігі мәселелерін талқылаумен 
жалғасты.

Мұндай іс-шаралар студенттердің экологиялық мәдениетін дамытуға және 
су ресурстарына жауапкершілікпен қарауды қалыптастыруға ықпал етті.

Су экожүйелері саласындағы ғылыми зерттеулер
2025 жылы университет су биоалуантүрлілігін зерттеу және сақтау 

саласындағы ғылыми-зерттеу қызметін жалғастырды.
AP19175101 ғылыми жобасы аясында «Көкшетау» мемлекеттік ұлттық 

табиғи паркінің су нысандарындағы альгофлораға зерттеулер жүргізілді. Зерттеу 
балдырлардың алуан түрлілігін зерделеуге және су экожүйелерінің жай-күйі 
туралы ғылыми деректер алуға бағытталған.

Аталған ғылыми бағыттың нәтижелері су айдындарының биологиялық 
әртүрлілігін зерттеу және Қазақстанның табиғи экожүйелерін сақтаудың ғылыми 
тәсілдерін дамыту үшін маңызды.

Су ресурстарын тұтыну мониторингі
2025 жылы университет сумен жабдықтауды қоса алғанда, коммуналдық 

ресурстардың ай сайынғы есебін жүргізді. Тұтынуды бақылау шаруашылық 
қызметті жоспарлау және су ресурстарын пайдалануды басқару үшін ақпараттық 
негіз қалыптастырды.

Осылайша, Астана халықаралық университетінің 2025 жылғы ТДМ 6 
аясындағы қызметі қызметкерлерді тегін ауызсумен қамтамасыз етуді, 
экологиялық ағартуды, су экожүйелерін зерттеуді және су ресурстарын 
тұтынуды есепке алуды біріктірді.

ТДМ 7. Қолжетімді және таза энергия
2025 жылы Астана халықаралық университеті (AIU) энергия ресурстарын 

ұтымды пайдалануға, таза энергетика саласындағы ғылыми зерттеулерді 
дамытуға және энергия тұтынуға экологиялық жауапты көзқарас 
қалыптастыруға бағытталған қызметті жүзеге асырды.

Энергия тұтыну және энергетикалық ресурстарды басқару
Университетте оқу корпустары мен басқа да үй-жайлардың жұмысын 

қамтамасыз ету үшін қажетті электр және жылу энергиясын тұтынуға тұрақты 
мониторинг жүргізілді.

Коммуналдық ресурстар жөніндегі жиынтық деректерге сәйкес, 2025 жылы 
электр энергиясының жалпы тұтынылуы 562 413 кВт^сағ құрады.

Университет нысандарын жылумен жабдықтау «Астана-Теплотранзит» АҚ- 
мен жасалған шарттық қатынастар негізінде жүзеге асырылды. Университет үй- 
жайларында заманауи жарықтандыру құралдары пайдаланылды.

Энергия ресурстарын тұтынуды есепке алу университет инфрақұрылымын 
басқарудың маңызды құрамдас бөлігі болды және энергия тұтыну көлемдерін 
қадағалауға мүмкіндік берді.

Таза энергетика саласындағы ғылыми зерттеулер
AIU ғылыми қызметінің маңызды бағыттарының бірі баламалы энергия 

көздері және энергетикалық қауіпсіздік саласындағы зерттеулерді дамыту 
болды.

2025 жылы AP19175789 «Қазақстандағы сутегі энергетикасын дамыту және 
халықаралық энергетикалық қауіпсіздік: Еуропалық одақ елдерінің тәжірибесі» 
ғылыми жобасын іске асыру жалғасты.

Жоба сутегі энергетикалық технологияларын енгізу перспективаларын, таза 
энергетиканы дамытудың халықаралық тәсілдерін және оларды Қазақстанда 
қолдану мүмкіндіктерін зерттеуге бағытталған.

Осы бағыттағы зерттеу қызметі төмен көміртекті технологиялар, 
энергетикалық ауысу және перспективалы энергия көздері туралы ғылыми 
білімді дамытуға ықпал етеді.

Осылайша, Астана халықаралық университетінің 2025 жылғы ТДМ 7 
аясындағы қызметі энергия ресурстарының мониторингін, энергетикалық 
инфрақұрылымның жұмысын қамтамасыз етуді және сутегі энергетикасы 
саласындағы ғылыми зерттеулерді қамтыды.

ТДМ 8. Лайықты жұмыс және экономикалық өсу
2025 жылы Астана халықаралық университеті (AIU) лайықты еңбек 

жағдайларын қамтамасыз етуге, қызметкерлер мен студенттердің кәсіби 
құзыреттерін дамытуға, жастар кәсіпкерлігін қолдауға, түлектерді жұмысқа 
орналастыруға жәрдемдесуге және халықтың әлеуметтік осал топтарының 
жұмыспен қамтылу мүмкіндіктерін кеңейтуге бағытталған қызметті жүзеге 
асырды.

Қызметкерлерге лайықты еңбек жағдайларын қамтамасыз ету және 
олардың кәсіби дамуы

Университетте адами ресурстарды басқарудың, қызметкерлердің кәсіби 
дамуының, қызмет нәтижелерін бағалаудың және қолайлы жұмыс ортасын

қалыптастырудың негізгі қағидаттарын айқындайтын 2025-2027 жылдарға 
арналған Кадр саясаты (П-МУА 013-24) қолданылды.

Кадр саясатында тең мүмкіндіктер, қызметкерлерге объективті қарау және 
кемсітушілікке жол бермеу қағидаттарын сақтау көзделді.

AIU ішкі еңбек тәртібі қағидалары еңбек қатынастарын, қызметкерлер мен 
жұмыс берушінің құқықтары мен міндеттерін, жұмыс уақытын ұйымдастыруды 
және еңбек тәртібін қамтамасыз етуді реттеді. Университеттің нормативтік 
құжаттарында отбасылық міндеттері бар қызметкерлерді қолдауға және кәсіби 
әрі отбасылық өмірді қатар алып жүру үшін қолайлы жағдайлар жасауға 
бағытталған ережелер де көзделді.

Студенттер мен түлектерді жұмысқа орналастыруға жәрдемдесу
2025 жылы университет білім алушылардың кәсіби құзыреттерін дамыту 

және олардың еңбек нарығындағы бәсекеге қабілеттілігін арттыру жұмысын 
жалғастырды.

Жұмысқа орналастыруға жәрдемдесу аясында студенттердің жұмыс беруші 
ұйымдардың өкілдерімен кездесулері, кәсіптік бағдар беру іс-шаралары, 
мансаптық консультациялар және қазіргі еңбек нарығының талаптарын 
талқылау өткізілді.

Университет білім беру бағдарламаларын жетілдіру, кәсіби практиканы 
ұйымдастыру және экономика қажеттіліктерін ескере отырып мамандар даярлау 
кезінде жұмыс берушілермен өзара іс-қимылды дамытты.

2025 жылғы сәуірде жұмыс берушілердің өкілдері туризм және география 
бағыттарындағы білім беру бағдарламаларын талқылауға және жаңартуға 
қатысып, бұл студенттерді даярлаудың тәжірибеге бағдарланған сипатын 
нығайтуға ықпал етті.

Жастар кәсіпкерлігі мен инновациялық бастамаларды дамыту
2025 жылы студенттер мен түлектердің кәсіпкерлік бастамаларын қолдау 

AIU қызметінің маңызды бағыттарының біріне айналды.
2025 жылғы ақпанда Астана халықаралық университетінің басшылығы 

Digital Almaty халықаралық форумына қатысып, онда университеттің бизнес- 
инкубаторының қызметі, сондай-ақ студенттер мен түлектердің инновациялық 
бастамаларға, соның ішінде KazInnovations аясындағы жобаларға қатысуы 
таныстырылды.

Жыл бойы университет кәсіпкерлік құзыреттерді қалыптастыруға, 
инновациялық шешімдерді әзірлеуге және болашағы бар студенттік

стартаптарды қолдауға бағытталған инкубациялық бағдарламаларды дамытуды 
жалғастырды.

Бесінші инкубациялық бағдарламаның Demo Day іс-шарасында 18 
команданың жобалары ұсынылды. 2025 жылғы желтоқсанда жетінші 
инкубациялық бағдарламаның Demo Day іс-шарасы өтіп, онда алты команда 
өздерінің инновациялық әзірлемелерін таныстырды.

Осындай іс-шаралар білімді практикада қолдануға, кәсіпкерлік ойлауды 
дамытуға және жас әзірлеушілердің сарапшылық әрі іскерлік қауымдастықпен 
өзара әрекеттесуіне жағдай жасады.

Инклюзивті жұмыспен қамту саласындағы ғылыми зерттеулер
AIU зерттеу қызметінде халықтың осал топтарының жұмысқа орналасуға 

қолжетімділігін және әлеуметтік интеграциясын кеңейту мәселелері маңызды 
орын алды.

2025 жылы халықтың әлеуметтік осал топтарын жұмысқа орналастыру 
әдістемесін әзірлеуге және сынақтан өткізуге арналған AP19676100 ғылыми 
жобасын іске асыру жалғасты.

Сондай-ақ университетте мүгедектігі бар адамдарды еңбекке бейімдеу және 
еңбек нарығына кіріктіру жөніндегі кешенді бағдарламаны әзірлеуге 
бағытталған AP26194469 жобасы жүзеге асырылды.

Осы зерттеу бағыты аясында инклюзивті жұмыспен қамтудың халықаралық 
тәсілдері, оның ішінде шет мемлекеттердің тәжірибелері зерттелді. 2025 жылы 
университет зерттеушілері тиісті тәжірибені зерделеу үшін Түркия мен 
Әзербайжанға жұмыс сапарларын жасады.

Ғылыми зерттеулер неғұрлым инклюзивті еңбек нарығын қалыптастыру 
тәсілдерін дамытуға және мүгедектігі бар адамдардың кәсіби әлеуетін іске асыру 
мүмкіндіктерін кеңейтуге ықпал етті.

Осылайша, Астана халықаралық университетінің 2025 жылғы ТДМ 8 
аясындағы қызметі лайықты еңбек жағдайларын қамтамасыз етуді, кадрлық 
әлеуетті дамытуды, түлектерді жұмыспен қамтуға жәрдемдесуді, студенттік 
кәсіпкерлікті қолдауды және инклюзивті жұмысқа орналастыру саласындағы 
ғылыми зерттеулерді қамтыды.

ТДМ 9. Индустрияландыру, инновациялар және инфрақұрылым
2025 жылы Астана халықаралық университеті (AIU) студенттік 

кәсіпкерлікті қолдауға, цифрлық технологияларды енгізуге, технологиялық



АСТАНА ХАЛЫҚАРАЛЫҚ
УНИВЕРСИТЕТІ

МЕЖДУНАРОДНЫЙ
УНИВЕРСИТЕТ АСТАНА

ASTANA
INTERNATIONAL
UNIVERSITY

компаниялармен ынтымақтастықты кеңейтуге және заманауи зерттеу ортасын 
қалыптастыруға бағытталған инновациялық және ғылыми-технологиялық 
қызметті дамытуды жалғастырды.

Инновациялық экожүйені дамыту және студенттік стартаптарды 
қолдау

Университет қызметінің маңызды бағыттарының бірі AIU BUSINESS 
INNOVATION университеттік бизнес-инкубаторы арқылы студенттер мен жас 
зерттеушілердің инновациялық идеяларын қолдау болды.

2025 жыл бойы университетте кәсіпкерлік құзыреттерді дамытуға, 
технологиялық шешімдерді әзірлеуге және студенттік жобаларды іс жүзінде іске 
асыруға дайындауға бағытталған инкубациялық бағдарламалар жүзеге 
асырылды.

Бесінші инкубациялық бағдарламаның Demo Day іс-шарасында 18 команда 
өздерінің инновациялық идеяларын ұсынды.

2025 жылғы 29 қарашада жетінші инкубациялық бағдарламаның Demo Day 
іс-шарасы өтіп, онда алты команда денсаулық сақтау, өндіріс, цифрлық 
платформалар және басқа да технологиялық бағыттардағы жобаларын 
таныстырды.

Инкубациялық бағдарламаларды өткізу инновациялық ойлауды дамытуға, 
жобалық жұмыс дағдыларын қалыптастыруға және студенттердің кәсіпкерлік әрі 
сарапшылық қауымдастық өкілдерімен өзара іс-қимыл жасауына ықпал етті.

Ғылыми-техникалық ынтымақтастық және ғарыш технологияларын 
дамыту

2025 жылғы 25 тамызда Астана халықаралық университеті, Д. Серікбаев 
атындағы Шығыс Қазақстан техникалық университеті және SpaceLab 
технологиялық компаниясы ғылыми-техникалық ынтымақтастық туралы 
меморандумға қол қойды.

Келісім бірлескен зерттеулерді дамытуға, технологиялық бастамаларды 
жүзеге асыруға және университеттердің экономиканың жоғары технологиялы 
секторымен өзара әрекеттесу мүмкіндіктерін кеңейтуге бағытталды.

Ынтымақтастық аясында ғарыш технологияларын әзірлеу 
перспективалары, IoVIT жобасы және университеттік пикоспутник жасау 
мүмкіндігі талқыланды.

Бұл серіктестік инженерлік зерттеулер, цифрлық технологиялар және 
ғылымды қажетсінетін салаларға мамандар даярлау бағыттарында кейінгі өзара 
іс-қимыл үшін негіз қалады.

Инновациялық кәсіпкерлікті дамытуға қатысу
2025 жылғы ақпанда AIU басшылығы технологиялық бизнес, мемлекеттік 

органдар, университеттер және инновациялық ұйымдардың өкілдерін біріктірген 
Digital Almaty халықаралық цифрлық форумына қатысты.

Форумда университеттің бизнес-инкубаторының қызметі, сондай-ақ AIU 
студенттері мен түлектерінің инновациялық кәсіпкерлік саласындағы 
бастамалары, оның ішінде KazInnovations жобаларына қатысуы таныстырылды.

Мұндай іс-шараларға қатысу университеттің технологиялық 
қауымдастықпен өзара іс-қимылын кеңейтуге және студенттердің инновациялық 
әзірлемелерін кеңінен танытуға ықпал етті.

Ғылыми зерттеулер және цифрлық технологияларды әзірлеу
2025 жылы AIU жасанды интеллект, цифрландыру және зияткерлік 

ақпараттық жүйелер саласында ғылыми-зерттеу қызметін жүзеге асырды.
Бағыттардың бірі қазақ тіліндегі интеллектуалды сұрақ-жауап жүйесін 

әзірлеуге арналған AP19577922 ғылыми жобасын іске асыру болды.
Зерттеу табиғи тілді өңдеу технологияларын дамытуға, қазақ тіліндегі 

ақпаратпен жұмыс істеуге арналған цифрлық құралдар жасауға және жасанды 
интеллектіні практикада қолдану мүмкіндіктерін кеңейтуге бағытталған.

Университеттің ғылыми-техникалық қызметі цифрлық технологиялар 
саласындағы құзыреттерді дамытуға және инновациялық шешімдер әзірлеу үшін 
зерттеу әлеуетін қалыптастыруға ықпал етті.

Осылайша, Астана халықаралық университетінің 2025 жылғы ТДМ 9 
аясындағы қызметі студенттік стартаптарды қолдауды, университеттің 
инновациялық инфрақұрылымын дамытуды, ғылыми -техникалық 
ынтымақтастықты және жасанды интеллект пен цифрлық технологиялар 
саласындағы зерттеулерді қамтыды.

ТДМ 10. Теңсіздікті қысқарту
2025 жылы Астана халықаралық университеті (AIU) жоғары білім алуда тең 

мүмкіндіктерді қамтамасыз етуге, әлеуметтік осал санаттағы білім алушыларды 
қолдауға, инклюзивті білім беру ортасын дамытуға және мүгедектігі бар

адамдардың әлеуметтік әрі кәсіби интеграциясына жәрдемдесуге бағытталған 
шараларды іске асыруды жалғастырды.

Әлеуметтік қолдау және білім алуға тең қолжетімділікті қамтамасыз 
ету

Университет қызметінің басым бағыттарының бірі әртүрлі әлеуметтік- 
экономикалық жағдайдағы студенттер үшін жоғары білімнің қолжетімділігін 
арттыру болды.

Жеңілдіктер беру туралы ережеге (П-МУА 003-25) сәйкес университетте 
білім алушыларды әлеуметтік қолдау жүйесі жұмыс істеді; ол студенттердің 
жекелеген санаттарына, оның ішінде халықтың әлеуметтік осал топтарының 
өкілдеріне оқу ақысына жеңілдіктер беруді көздеді.

Аталған шаралар жоғары білім алудағы қаржылық кедергілерді азайтуға 
және тең білім алу мүмкіндіктерін қалыптастыруға ықпал етті.

Тең мүмкіндіктерді қамтамасыз ету және кемсітушілікке жол бермеу
2025 жылы университетте тең мүмкіндіктер мен кемсітушілікке жол бермеу 

қағидаттарын бекітетін 2025-2027 жылдарға арналған Кадр саясаты (П-МУА 
013-24) қолданылды.

Кадр саясатына сәйкес AIU қызметкерлерге әділ қарау, кәсіби дамуға тең 
қолжетімділік беру және жеке әрі әлеуметтік белгілері бойынша кемсітушілікке 
жол бермеу қағидаттарын ұстанды.

Бұл ережелер адамның қадір-қасиетін құрметтеуге және мүмкіндіктер 
теңдігіне негізделген инклюзивті университеттік ортаны қалыптастыруға ықпал 
етті.

Инклюзивті білім беруді дамыту
Университеттің ғылыми-білім беру қызметінің маңызды бағыты ерекше 

білім беру қажеттіліктері бар балаларды оқыту және әлеуметтік бейімдеу 
технологияларын дамыту болды.

2025 жылы ақыл-ой және басқа да даму бұзылыстары бар балаларды 
оқытуға әрі әлеуметтік бейімдеуге арналған цифрлық білім беру платформасын 
әзірлеуге бағытталған E-Inclusion ғылыми жобасын іске асыру жалғасты.

Жоба білім алу мүмкіндіктерін кеңейту және білім беру ресурстарының 
қолжетімділігін арттыру үшін заманауи цифрлық технологиялар мен 
бейімделмелі оқыту құралдарын пайдалануды көздейді.

Аталған зерттеу қызметі инклюзивті білім берудің ғылыми тәсілдерін және 
ерекше білім беру қажеттіліктері бар балаларды цифрлық қолдауды дамытуға 
ықпал етті.

Әлеуметтік және кәсіби интеграция саласындағы ғылыми зерттеулер
2025 жылы AIU халықтың осал топтарының жұмыспен қамтылу және 

әлеуметтік интеграция мүмкіндіктерін кеңейтуге бағытталған ғылыми 
зерттеулерді жалғастырды.

AP19676100 жобасы аясында халықтың әлеуметтік осал санаттарын 
жұмысқа орналастыру әдістемесін әзірлеу және сынақтан өткізу бойынша 
зерттеулер жүргізілді.

Сонымен қатар мүгедектігі бар адамдарды еңбекке бейімдеу және еңбек 
нарығына кіріктіру жөніндегі кешенді бағдарламаны әзірлеуге арналған 
AP26194469 жобасы іске асырылды.

Осы зерттеу бағытын жүзеге асыру кезінде инклюзивті жұмыспен қамтудың 
халықаралық тәжірибесі, оның ішінде Түркия мен Әзербайжанның тәжірибелері 
зерделенді.

Зерттеулер жұмысқа орналасудағы кедергілерді жоюдың ғылыми 
негізделген тәсілдерін әзірлеуге және мүгедектігі бар адамдардың кәсіби 
әлеуетін іске асыру мүмкіндіктерін кеңейтуге бағытталды.

Осылайша, Астана халықаралық университетінің 2025 жылғы ТДМ 10 
аясындағы қызметі білім алушыларды әлеуметтік қолдауды, тең мүмкіндіктерді 
қамтамасыз етуді, инклюзивті білім беру технологияларын дамытуды және 
халықтың осал топтарының әлеуметтік әрі кәсіби интеграциясы саласындағы 
ғылыми зерттеулерді біріктірді.

ТДМ 11. Тұрақты қалалар мен елді мекендер
2025 жылы Астана халықаралық университеті (AIU) тарихи-мәдени мұраны 

сақтауға, жастардың экологиялық мәдениетін дамытуға және қалалық ортаға 
жауапкершілікпен қарауды қалыптастыруға бағытталған мәдени-ағартушылық, 
білім беру және қоғамдық қызметті жүзеге асырды.

Тарихи-мәдени мұраны сақтау
Жыл бойы университет Қазақстан тарихын, мәдени дәстүрлерін және 

тарихи мұрасын зерттеуге арналған ғылыми және білім беру іс-шараларын 
ұйымдастырды.

2025 жылғы ақпанда тарихи дереккөздерді талдаудың заманауи әдістеріне 
арналған республикалық ғылыми семинар өтті. Іс-шара оқытушыларды, 
зерттеушілерді және студенттерді біріктіріп, тарихи жадты зерттеуге және 
сақтауға деген қызығушылықты дамытуға ықпал етті.

Университеттің мәдени-ағартушылық қызметі ұлттық мәдени мұраны 
кеңінен танытуға және Қазақстанның тарихы мен дәстүрлеріне құрметпен 
қарауды қалыптастыруға ықпал етті.

Экологиялық мәдениетті және қалалық ортаға жауапты көзқарасты 
дамыту

2025 жылы AIU студенттері қалалық ортаның тазалығын жақсартуға, 
экологиялық жауапты мінез-құлықты қалыптастыруға және елді мекендердің 
тұрақты даму қағидаттарын насихаттауға бағытталған экологиялық 
бастамаларға қатысты.

2025 жылғы қыркүйекте университет өкілдері Дүниежүзілік тазалық күніне 
(World Cleanup Day) қатысты. Экологиялық акция аясында қалдықтарды жинау 
және сұрыптау іс-шаралары жүргізілді.

Студенттердің қоғамдық экологиялық бастамаларға қатысуы қалдықтармен 
жауапты жұмыс істеудің практикалық дағдыларын қалыптастыруға және таза әрі 
қолайлы қалалық ортаның маңызы туралы хабардарлықты арттыруға ықпал етті.

Осылайша, Астана халықаралық университетінің 2025 жылғы ТДМ 11 
аясындағы қызметі мәдени мұраны сақтауға, экологиялық ағартуға және студент 
жастарды қоршаған ортаны жақсарту бастамаларына тартуға бағытталды.

ТДМ 12. Жауапты тұтыну және өндіріс
2025 жылы Астана халықаралық университеті (AIU) жауапты тұтыну 

мәдениетін қалыптастыруға, қалдықтарды бөлек жинау тәжірибесін дамытуға, 
студенттерді экологиялық қызметке тартуға және қайталама ресурстарды қайта 
өңдеудің маңызы туралы хабардарлықты арттыруға бағытталған экологиялық 
бастамаларды іске асыруды жалғастырды.

Қалдықтарды бөлек жинауды және қайта өңдеуді ұйымдастыру
Университет үй-жайларында қалдықтардың жекелеген түрлерін бөлек 

жинау орындары ұйымдастырылып, олар сұрыптау және қайталама 
ресурстармен жауапты жұмыс істеу дағдыларын қалыптастыруға арналды.

2025 жыл бойы университет қайта өңдеуге жарамды материалдарды жинау 
және тапсыру мәселелері бойынша «ZQ 2021» ЖШС-мен өзара іс-қимыл жасады.

Компанияның 2025 жылғы 13 маусымдағы № 09-06-2025 ресми хатына 
сәйкес, ақпан-маусым аралығында университет студенттері 596 кг қайталама 
ресурсты жинап, қайта өңдеуге тапсырды. Оның ішінде 480 кг пластик бөтелке 
және 116 кг алюминий құтысы бар.

Қайталама ресурстарды жинау динамикасы кестеде көрсетілген.
2025 жылғы ай Пластик, кг Алюминий, кг Барлығы, кг

Ақпан 50 18 68
Наурыз 100 28 128
Сәуір 170 45 215

Мамыр 100 20 120
Маусым 60 5 65
Жиыны 480 116 596

Көрсетілген кезеңде қайталама ресурстардың ең көп көлемі 2025 жылғы 
сәуірде жиналды - 215 кг, оның ішінде 170 кг пластик және 45 кг алюминий 
құтысы.

Қайталама ресурстарды бөлек жинауды және тапсыруды ұйымдастыру 
білім алушыларды практикалық табиғат қорғау қызметіне тартуға ықпал етті.

Restart экологиялық челленджі
2025 жылғы қарашада университетте Restart жобасы аясында экологиялық 

жауапты мінез-құлықты насихаттауға, пластик қалдықтарының мөлшерін 
қысқартуға және қайта өңдеу мәдениетін дамытуға бағытталған ЭкоЧеллендж 
өтті.

Экологиялық бастамаға Астана халықаралық университетінің 500 студенті 
қатысты.

Жоба аясында қатысушылар жауапты тұтыну, қалдықтарды сұрыптау және 
қоршаған ортаны сақтау мәселелеріне арналған ақпараттық әрі шығармашылық 
материалдар әзірледі. Экологиялық тақырыптағы 50-ден астам бейнеролик 
ұсынылды.

ЭкоЧеллендж қорытындысы бойынша 500 кг пластик қалдығын қайта 
өңдеуге тапсыру ұйымдастырылды.

Жобаны іске асыру студенттердің экологиялық сауаттылығын арттыруға, 
командалық жұмыс дағдыларын дамытуға және табиғат қорғау бастамаларына 
қатысудың практикалық тәжірибесін қалыптастыруға ықпал етті.

Дүниежүзілік тазалық күніне қатысу
2025 жылғы қыркүйекте Астана халықаралық университетінің студенттері 

World Cleanup Day халықаралық экологиялық акциясына қатысты.
Акция аясында қалдықтарды жинау және сұрыптау жұмыстары жүргізіліп, 

қоршаған ортаға жауапкершілікпен қарау насихатталды.
Университет жариялаған мәліметтерге сәйкес, іс-шара барысында 187 кг 

пластик жиналып, қайта өңдеуге жіберілді.
Акцияға қатысу студенттердің практикалық экологиялық қызметінің 

бағыттарының бірі болып, университет қауымдастығының экологиялық 
мәдениетін дамытуға ықпал етті.

Жауапты тұтыну мәдениетін қалыптастыру
2025 жыл бойы университет қалдықтарды азайту, ресурстарды ұтымды 

пайдалану және экологиялық жауапты мінез-құлық мәселелеріне арналған білім 
беру және ақпараттық-ағартушылық іс-шаралар өткізді.

Студенттер қоршаған ортаның ластану салдары туралы хабардарлықты 
арттыруға бағытталған экологиялық жобаларға, тақырыптық байқауларға және 
қоғамдық бастамаларға қатысты.

Осылайша, Астана халықаралық университетінің 2025 жылғы ТДМ 12 
аясындағы қызметі қайталама ресурстарды бөлек жинауды ұйымдастыруды, 
қайта өңдеу ұйымдарымен өзара іс-қимылды, экологиялық акцияларды өткізуді 
және студенттерді жауапты тұтыну жөніндегі практикалық қызметке тартуды 
біріктірді.

ТДМ 13. Климат өзгеруімен күрес
2025 жылы Астана халықаралық университеті (AIU) климаттың өзгеруін 

зерттеуге, университет қауымдастығының экологиялық хабардарлығын 
арттыруға, климаттық тәуекелдерге бейімделу тәсілдерін дамытуға және 
табиғатты жауапкершілікпен пайдалану мәдениетін қалыптастыруға 
бағытталған ғылыми-зерттеу, білім беру және экологиялық қызметті жүзеге 
асырды.

Ғылыми зерттеулер және климаттың өзгеруіне бейімделу
Университеттің ғылыми қызметінің маңызды бағыттарының бірі 

экологиялық және климаттық тәуекелдерді, соның ішінде гидрологиялық 
жағдайлардың өзгеруімен, табиғи төтенше жағдайлармен және қоршаған 
ортаның тұрақтылығымен байланысты тәуекелдерді зерттеу болды.

2025 жылғы 10-11 маусымда су тасқындарын болжау, табиғи тәуекелдерді 
бағалау және төтенше жағдайлардың алдын алудың заманауи ғылыми тәсілдерін 
қолдану мәселелеріне арналған ғылыми конференция өтті.

Конференция аясында климаттық және гидрологиялық факторларды 
талдау, заманауи мониторинг технологияларын пайдалану, қауіпті табиғи 
құбылыстарды болжау және аумақтардың климат өзгерісінің салдарына 
төзімділігін арттыру мәселелері қарастырылды.

Осы бағыттағы ғылыми іс-шаралар зерттеу тәжірибесімен алмасуға және 
климаттық қауіпсіздік мәселелері бойынша ғылыми өзара іс-қимылды дамытуға 
ықпал етті.

Жасыл экономиканы және экологиялық білім беруді дамыту
2025 жылы Астана халықаралық университеті Жасыл экономика мектебі 

аясында ғылыми-білім беру қызметін жалғастырды.
Осы бағыттағы іс-шаралар тұрақты даму, табиғи ресурстарды ұтымды 

пайдалану, экологиялық жауапкершілік және жасыл экономика қағидаттарын 
енгізу мәселелеріне арналды.

Оқытушылардың, зерттеушілердің және студенттердің білім беру және 
ғылыми іс-шараларға қатысуы климаттың өзгеруі, экологиялық сын-қатерлер 
және тұрақты дамудың заманауи тәсілдері туралы білімді таратуға ықпал етті.

Жастардың экологиялық сауаттылығын дамыту да маңызды бағыт болды. 
2025 жылы AIU-де Қазақстан мектеп оқушыларының экологиялық 
сауаттылығын дамытуға арналған цифрлық білім беру құралдарын жасауға 
бағытталған АР25796815 ғылыми жобасын іске асыру басталды.

Төмен көміртекті технологиялар саласындағы зерттеулер
2025 жылы университет AP19175789 «Қазақстандағы сутегі энергетикасын 

дамыту және халықаралық энергетикалық қауіпсіздік: Еуропалық одақ елдерінің 
тәжірибесі» ғылыми жобасын іске асыруды жалғастырды.

Зерттеу сутегі энергетикасын дамыту перспективаларын, энергетикалық 
ауысудың халықаралық тәжірибесін және Қазақстанда баламалы энергетикалық 
технологияларды қолдану мүмкіндіктерін зерделеуге бағытталды.

Таза энергетика саласындағы ғылыми қызмет декарбонизация 
технологияларын және тұрақты энергетикалық дамуды зерттеудің ғылыми 
негізін қалыптастыруға ықпал етті.

Парниктік газдар шығарындылары мен энергия ресурстарын тұтынуды 
есепке алу

Университеттің экологиялық басқару қызметі аясында 2025 жылғы 
парниктік газдар шығарындыларына түгендеу жүргізілді.

Түгендеу көлік құралдарын пайдалануға байланысты тікелей 
шығарындыларды, электр және жылу энергиясын тұтынудан туындайтын 
жанама шығарындыларды, сондай-ақ қатты тұрмыстық қалдықтармен жұмыс 
істеуге байланысты жанама шығарындылардың жекелеген санаттарын қамтыды.

Шығарындыларды түгендеумен қатар университет коммуналдық 
ресурстардың тұтынылуын ай сайын есепке алып отырды.

Жиынтық деректерге сәйкес, 2025 жылы электр энергиясын тұтыну көлемі 
562 413 кВт-сағ құрады.

Парниктік газдар шығарындыларын түгендеу мен энергия ресурстарын 
есепке алу университет қызметінің қоршаған ортаға әсерін талдауға және 
көміртек ізін басқару шараларын одан әрі дамытуға ақпараттық негіз 
қалыптастырды.

Экологиялық бастамалар және студенттерді тарту
2025 жыл бойы AIU студенттері экологиялық жауапты мінез-құлықты 

қалыптастыруға бағытталған табиғат қорғау акцияларына, білім беру іс- 
шараларына және бастамаларға қатысты.

World Cleanup Day, Restart ЭкоЧелленджі және басқа да іс-шаралар аясында 
университет қауымдастығы қалдықтарды жинау мен сұрыптауға, қайталама 
ресурстарды қайта өңдеуді насихаттауға және жауапты тұтыну туралы білімді 
таратуға қатысты.

Бұл бастамалар студенттердің экологиялық хабардарлығын арттыруға және 
қоршаған ортаға ұқыпты қараудың практикалық дағдыларын дамытуға ықпал 
етті.

2025 жылғы 6-10 қазан аралығында Жаратылыстану ғылымдары жоғары 
мектебінің студенттері климаттың өзгеруі, экология және тұрақты даму 
мәселелеріне арналған Eurasian Climate Talks халықаралық климат мектебіне 
қатысты. Университет ақпараты бойынша AIU қатысушылары жүлделі 
орындарға ие болды.

2025 жылғы 25 қыркүйекте «Экология және табиғатты пайдалану» білім 
беру бағдарламасының оқытушылары мен студенттері Қазақстандағы БҰҰ Даму 
бағдарламасының қолдауымен ұйымдастырылған Таза ауа күніне арналған іс-

шараға қатысты. Атмосфералық ауаның сапасы және экологиялық 
жауапкершілік мәселелері талқыланды.

Осылайша, Астана халықаралық университетінің 2025 жылғы ТДМ 13 
аясындағы қызметі климаттық тәуекелдерді ғылыми зерттеуді, жасыл 
экономиканы дамытуды, төмен көміртекті технологияларды зерделеуді, 
парниктік газдар шығарындыларын түгендеуді және университет 
қауымдастығына экологиялық білім беруді қамтыды.

ТДМ 14. Теңіз экожүйелерін сақтау
2025 жылы Астана халықаралық университеті (AIU) студенттердің су 

экожүйелерінің экологиялық мәселелері, су биоалуантүрлілігін сақтау және 
қоршаған ортаға антропогендік әсердің салдары туралы хабардарлығын 
арттыруға бағытталған ғылыми-білім беру және ағартушылық қызметті жүзеге 
асырды.

Экологиялық ағарту және Арал өңірінің мәселелері
Университет қызметінің бір бағыты Арал теңізі мен Сырдария өзені 

бассейнінің экологиялық мәселелерін зерттеу болды.
2025 жылғы 3 қарашада Қазақстандағы Еуропалық одақ өкілдігі мен 

Франция елшілігінің қатысуымен университетте Арал маңы мен Сырдария 
бассейнінің экологиялық жағдайына арналған деректі фильм көрсетілді.

Іс-шара барысында су ресурстарының азаюы, табиғи экожүйелердің өзгеруі, 
адам қызметінің экологиялық салдары және суды ұтымды пайдалану қажеттілігі 
қарастырылды.

Ұзақ мерзімді салдары қоршаған ортаға және өңір тұрғындарына әсер ететін 
су бассейнінің экологиялық тозуының ең маңызды мысалдарының бірі ретінде 
Арал теңізі мәселесіне ерекше назар аударылды.

Іс-шара студенттердің экологиялық сауаттылығын дамытуға, су ресурстары 
мен табиғи экожүйелердің жай-күйі арасындағы байланысты түсінуіне және 
оларды сақтау мәселелеріне қызығушылығын арттыруға ықпал етті.

Су экожүйелерін ғылыми зерттеу
2025 жылы университет «Көкшетау» мемлекеттік ұлттық табиғи паркінің су 

нысандары альгофлорасын зерттеуге бағытталған AP19175101 ғылыми жобасын 
іске асыруды жалғастырды.

Зерттеу балдырлардың алуан түрлілігін және тұщы су экожүйелерінің жай - 
күйін бағалаудың ғылыми тәсілдерін зерделеуді қамтыды.

Осы бағыттағы ғылыми қызмет Қазақстанның су биоалуантүрлілігі туралы 
білімді жинақтауға және табиғи ресурстарды қорғау саласындағы 
университеттің зерттеу әлеуетін дамытуға ықпал етті.

Осылайша, Астана халықаралық университетінің 2025 жылғы ТДМ 14 
аясындағы қызметі Арал теңізі мәселелері бойынша экологиялық ағартумен 
және су экожүйелерін ғылыми зерттеумен көрініс тапты; бұл су 
биоалуантүрлілігі мен табиғи ресурстарды сақтаудың маңызы туралы 
хабардарлықты арттыруға бағытталды.

ТДМ 15. Құрлық экожүйелерін сақтау
2025 жылы Астана халықаралық университеті (AIU) биологиялық 

әртүрлілікті сақтауға, Қазақстанның өсімдіктер дүниесін зерттеуге, сирек 
кездесетін және осал өсімдік түрлерін зерделеуге және табиғи экожүйелерді 
зерттеуге арналған ғылыми инфрақұрылымды дамытуға бағытталған ғылыми - 
зерттеу және білім беру қызметін жалғастырды.

Ғылыми инфрақұрылымды дамыту және NatureLab қызметі
2025 жылы университеттің маңызды жетістіктерінің бірі өсімдіктер 

әртүрлілігін зерттеуге, ботаникалық коллекциялар қалыптастыруға және 
экология мен ботаника саласында зерттеулер жүргізуге бағытталған NatureLab 
ғылыми-зерттеу зертханасын дамыту болды.

2025 жылғы 30 қазанда Астана халықаралық университетінің NatureLab 
гербарийі халықаралық Index Herbariorum базасында ресми AIU акронимі беріле 
отырып тіркелді.

Гербарийді тіркеу университеттің ғылыми инфрақұрылымын дамытудың 
маңызды кезеңіне айналып, AIU ботаникалық коллекциясының ғылыми 
гербарий мекемелерінің халықаралық жүйесінде танылуын қамтамасыз етті.

Гербарий қызметі ботаникалық үлгілерді жүйелеуге және құжаттауға, 
өсімдіктер дүниесі туралы ғылыми ақпаратты сақтауға және Қазақстан флорасын 
зерттеудің ғылыми базасын қамтамасыз етуге бағытталған.

Сирек кездесетін және осал өсімдік түрлерін ғылыми зерттеу
2025 жылы университет AP23488845 «Орталық және Солтүстік Қазақстан 

аумағындағы сирек кездесетін және осал өсімдік түрлері популяцияларының 
кеңістіктік таралуы мен жай-күйін бағалау» ғылыми жобасын іске асыруды 
жалғастырды.

Жоба сирек өсімдіктердің таралуын зерттеуге, олардың популяцияларының 
жай-күйін зерделеуге және өсімдіктер биоалуантүрлілігін сақтау үшін маңызды 
ғылыми деректер алуға бағытталған.

Осы зерттеу бағыты аясында өсімдік қауымдастықтарының жай-күйін 
бағалауға, сирек түрлердің сақталуына әсер ететін факторларды анықтауға және 
табиғи экожүйелерді қорғаудың ғылыми тәсілдерін дамытуға ерекше көңіл 
бөлінді.

Осы бағыттағы ғылыми қызмет Орталық және Солтүстік Қазақстан 
флорасы туралы білімді кеңейтуге және табиғат қорғау іс-шаралары үшін зерттеу 
негізін қалыптастыруға ықпал етеді.

Өсімдіктер әртүрлілігін және дәрілік флораны зерттеу
2025 жылы AIU ғылыми-зерттеу қызметінде Қазақстанның өсімдіктер 

әртүрлілігі мен дәрілік өсімдіктерін зерделеуге байланысты бағыттар қамтылды.
Зерттеулер ботаникалық деректерді жүйелеу, өсімдік түрлерінің 

ерекшеліктерін зерттеу және табиғи өсімдік ресурстары туралы ақпаратты 
сақтау мәселелерін қамтыды.

Бұл зерттеулерді дамыту университеттің ботаника, экология және 
биоалуантүрлілікті зерттеу салаларындағы ғылыми әлеуетін нығайтуға ықпал 
етті.

Экологиялық білім беру және биоалуантүрлілік туралы білімді кеңінен 
тарату

2025 жылғы 7-8 қарашада NatureLab өкілдері Қазақстанның табиғи 
флорасындағы жеміс-жидек өсімдіктерін сақтауға арналған ғылыми- 
практикалық семинарға қатысты. Ғылыми талқылау флористикалық 
зерттеулерді және өсімдіктерді талдаудың молекулалық-генетикалық әдістерін 
қолдануды қамтыды.

2025 жылғы 27 қарашада NatureLab базасында Е. А. Бөкетов атындағы 
Қарағанды университеті ғалымдарының қатысуымен өсімдік нысандарын 
микроскопиялық зерттеуге арналған ғылыми-білім беру іс-шаралары өтті. 
Желтоқсан айында солтүстік-шығыс Бетпақдаланың сирек және реликті 
флорасын сақтауға арналған ғылыми семинар өткізілді.

2025 жылы Астана халықаралық университеті студенттердің табиғи 
экожүйелерді зерттеуге қызығушылығын және қоршаған ортаға 
жауапкершілікпен қарауын қалыптастыруға бағытталған білім беру әрі ғылыми- 
ағартушылық қызметті жүзеге асырды.

NatureLab-тың ғылыми-білім беру қызметі білім алушыларға ботаникалық 
зерттеу әдістерімен, өсімдіктер дүниесін зерттеумен және биологиялық 
әртүрлілікті сақтаудағы ғылыми коллекциялардың маңызымен танысу 
мүмкіндігін берді.

Зерттеушілердің, оқытушылардың және студенттердің өзара іс-қимылы 
жаратылыстану-ғылыми білімді кеңінен таратуға және жастардың зерттеу 
құзыреттерін дамытуға ықпал етті.

2025 жылғы шілдеде университет Қазақстан аумағындағы Prunus, Sibiraea 
және Rosa туыстарына жататын сирек өсімдіктердің геоэкологиялық және 
молекулалық-генетикалық бағалануына, олардың таралуы мен 
популяцияларының жай-күйін мониторингтеуге арналған зерттеулердің 
гранттық қаржыландыру алғанын хабарлады.

Осылайша, Астана халықаралық университетінің 2025 жылғы ТДМ 15 
аясындағы қызметі NatureLab ғылыми инфрақұрылымын дамытуды, AIU 
гербарийін халықаралық тіркеуді, сирек және осал өсімдіктерді зерттеуді, 
Қазақстанның өсімдіктер әртүрлілігін зерделеуді және экологиялық білім беруді 
қамтыды.

ТДМ 16. Бейбітшілік, әділдік және тиімді институттар
2025 жылы Астана халықаралық университеті (AIU) әділдік қағидаттарын 

нығайтуға, тең мүмкіндіктерді қамтамасыз етуге, адам құқықтарын қорғауға, 
зорлық-зомбылықтың алдын алуға және қақтығыстарды бейбіт жолмен реттеу 
мәдениетін дамытуға бағытталған білім беру, ғылыми-зерттеу және қоғамдық 
қызметті жүзеге асырды.

Тең құқықтар мен кемсітушілікке жол бермеу қағидаттарын қамтамасыз 
ету

Университет қызметінің маңызды бағыттарының бірі адам құқықтары мен 
қадір-қасиетін құрметтеуге негізделген инклюзивті білім беру және кәсіби 
ортаны қалыптастыру болды.

2025 жылы университетте тең мүмкіндіктер мен кемсітушілікке жол бермеу 
қағидаттарын бекітетін 2025-2027 жылдарға арналған Кадр саясаты (П-МУА 
013-24) қолданылды.

AIU Кадр саясатының 6.4-тармағына сәйкес қызметкерлерге әділ қарау, 
кәсіби дамуға тең қолжетімділік беру және жеке құқықтарды құрметтеу 
қағидаттарын ұстанды.

Осы қағидаттарды іске асыру қолайлы әрі қауіпсіз жұмыс ортасын 
қалыптастыру жөніндегі университеттің институционалдық қызметінің 
құрамдас бөлігі болды.

Гендерлік зорлық-зомбылықтың алдын алу және адам құқықтарын қорғау
2025 жылғы желтоқсанда Астана халықаралық университеті Еуропадағы 

қауіпсіздік және ынтымақтастық ұйымының (ЕҚЫҰ) Астанадағы Бағдарламалар 
офисімен бірлесіп, «Гендерлік зорлық-зомбылыққа қарсы 16 күндік белсенді іс- 
қимыл» халықаралық науқаны аясында фотокөрме ұйымдастырды.

Іс-шара зорлық-зомбылықтың алдын алу, әйелдердің құқықтарын қорғау, 
зардап шеккендерге қолдау көрсету және гендерлік кемсітушіліктің әртүрлі 
нысандары туралы қоғамдық хабардарлықты арттыру мәселелеріне арналды.

Фотокөрме университет қауымдастығының назарын адам қадір-қасиеті, 
қауіпсіздік, теңдік және зорлық-зомбылыққа жол бермеу мәселелеріне 
аударудың алаңына айналды.

Іс-шара адам құқықтары туралы білімді таратуға және гендерлік зорлық- 
зомбылықтың алдын алуға жауапты көзқарас қалыптастыруға ықпал етті.

Халықаралық қауіпсіздік және қақтығыстарды бейбіт реттеу 
саласындағы ғылыми зерттеулер

2025 жылы университеттің ғылыми-зерттеу қызметі халықаралық 
қауіпсіздік, медиация, қақтығыстарды бейбіт шешу және халықаралық 
бейбітшілікке төнетін қауіптердің алдын алу мәселелерін зерделеуді қамтыды.

Бағыттардың бірі халықаралық медиациялық хаб құруға, қақтығыстарды 
бейбіт шешу және ядролық қарусыздану тетіктерін зерттеуге арналған 
АР261ООО31 ғылыми жобасын іске асыру болды.

Жоба қақтығыстарды реттеудің халықаралық тәсілдерін, диалогты 
дамытуды және халықаралық қатынастар саласында медиация тетіктерін 
қолдануды зерттеуге бағытталған.

Аталған зерттеу бағыты қақтығыстарды бейбіт шешу, халықаралық 
қауіпсіздік және ынтымақтастықтың институционалдық тетіктері туралы 
ғылыми білімді дамытуға ықпал етеді.

Құқықтық мәдениетті және ғылыми диалогты дамыту
2025 жылы AIU құқық, мемлекеттік басқару, құқықтық институттарды 

дамыту және халықаралық ынтымақтастық мәселелеріне арналған ғылыми әрі 
білім беру іс-шараларына қатысты.

2025 жылғы тамызда заң және академиялық қауымдастық өкілдерінің, оның 
ішінде конституциялық соттар өкілдерінің қатысуымен құқық және 
мемлекеттілік мәселелеріне арналған халықаралық ғылыми конференция өтті.

Мұндай іс-шаралар аясындағы ғылыми диалог кәсіби тәжірибемен 
алмасуға, құқықтық дамудың өзекті мәселелерін талқылауға және заң 
зерттеулері саласындағы академиялық ынтымақтастықты нығайтуға ықпал етті.

2025 жылғы 2 желтоқсанда AIU президенті Қазақстан Республикасы Ғылым 
және жоғары білім министрлігінің ғылым, жоғары білім және тіл саясаты 
мәселелері жөніндегі Қоғамдық кеңесінің құрамына кірді. Консультативтік 
жұмысқа қатысу университеттің қоғаммен және мемлекеттік құрылымдармен 
өзара іс-қимыл жасау бойынша институционалдық мүмкіндіктерін кеңейтті.

Осылайша, Астана халықаралық университетінің 2025 жылғы ТДМ 16 
аясындағы қызметі тең мүмкіндіктерді қамтамасыз етуді, адам құқықтарын 
қорғау және зорлық-зомбылықтың алдын алу жөніндегі ағартушылықты, 
құқықтық мәдениетті дамытуды және халықаралық қауіпсіздік пен 
қақтығыстарды бейбіт реттеу саласындағы ғылыми зерттеулерді қамтыды.

ТДМ 17. Тұрақты даму үшін серіктестік
2025 жылы Астана халықаралық университеті (AIU) білім беру сапасын 

арттыруға, ғылыми-зерттеу мүмкіндіктерін кеңейтуге, инновациялық 
технологияларды енгізуге, академиялық ұтқырлықты дамытуға және тұрақты 
даму мүддесіндегі бірлескен бастамаларды іске асыруға бағытталған 
халықаралық, жоғары оқу орындары арасындағы және ведомствоаралық 
ынтымақтастықты дамытуды жалғастырды.

Университет мемлекеттік ұйымдармен, шетелдік жоғары оқу орындарымен, 
ғылыми мекемелермен, халықаралық ұйымдармен және технологиялық сектор 
өкілдерімен әріптестік қатынастарды нығайтты.

Мемлекеттік ұйымдармен ынтымақтастықты дамыту
2025 жылғы 12 наурызда Астана халықаралық университеті Қазақстан 

Республикасы Ұлттық статистика бюросымен ынтымақтастық туралы 
меморандумға қол қойды.

Келісім мамандар даярлау, студенттердің талдамалық құзыреттерін дамыту, 
кәсіби практиканы ұйымдастыру және бірлескен зерттеулер жүргізу 
салаларындағы өзара іс-қимыл бағыттарын айқындады.

Ынтымақтастық аясында деректермен жұмыс істеу сауаттылығын 
арттыруға, оларды талдау және практикада қолдану дағдыларын жетілдіруге 
бағытталған Data Literacy Hub бастамасын дамыту да қарастырылды.

Ұлттық статистика бюросымен әріптестік университеттің мемлекеттік 
құрылымдармен өзара іс-қимылын кеңейтуге және статистикалық ақпаратты 
пайдалануға байланысты білім беру мен зерттеу бастамаларын дамытуға ықпал 
етті.

Халықаралық академиялық ынтымақтастық
2025 жыл бойы AIU шетелдік университеттермен және халықаралық 

академиялық қауымдастықпен әріптестік қатынастарды нығайтуды 
жалғастырды.

Наурыз айында университет Қазақстан мен Қытай арасындағы 
ынтымақтастықты, білім беру байланыстарын және мәдени өзара іс-қимылды 
дамытуға арналған «Қытайдағы көктем» атты дөңгелек үстелге қатысты.

2025 жылғы сәуірде ғылым, білім беру және халықаралық 
ынтымақтастықтың өзекті мәселелерін талқылау үшін академиялық 
қауымдастық өкілдерін біріктірген AIU-2025 халықаралық ғылыми 
конференциясы өтті.

2025 жылғы маусымда Астана халықаралық университетінің алаңында 
Нигерия өкілінің қатысуымен «Қазақстан – Африка» диалогы аясында кездесу 
өтті. Кездесу барысында академиялық ынтымақтастықты, студенттік 
ұтқырлықты және бірлескен білім беру бағдарламаларын дамыту 
перспективалары талқыланды.

2025 жылғы 2 қыркүйекте Бейжіңде AIU және Beijing Language and Culture 
University (BLCU) Астанада «International Chinese Language Education» 
магистрлік бағдарламасын іске қосу туралы келісімге қол қойды.

BLCU-мен ынтымақтастық халықаралық білім алу мүмкіндіктерін 
кеңейтуге, бірлескен академиялық бағдарламаларды дамытуға және қытай тілін 
оқыту саласындағы мамандарды даярлауға бағытталған.

2025 жылғы 9 желтоқсанда туризм саласындағы білім беруде жоғары оқу 
орындары арасындағы өзара іс-қимылды, кәсіби тәжірибе алмасуды және 
халықаралық ынтымақтастықты дамытуға бағытталған бірлескен Халықаралық 
студенттік туризм мектебінің ашылуы өтті.

Ғылыми-техникалық ынтымақтастық және инновациялық әріптестік
2025 жылы бірлескен ғылыми-техникалық бастамаларды дамыту Аіи 

халықаралық және жоғары оқу орындары арасындағы қызметінің маңызды 
бағыты болды.

2025 жылғы 25 тамызда Астана халықаралық университеті, Д. Серікбаев 
атындағы Шығыс Қазақстан техникалық университеті және SpaceLab 
технологиялық компаниясы ғылыми-техникалық ынтымақтастық туралы 
меморандумға қол қойды.

Келісім инженерлік зерттеулер, цифрлық технологиялар және ғарыштық 
әзірлемелер салаларындағы өзара іс-қимылды дамытуға бағытталған.

Әріптестік аясында IoVIT жобасын іске асыру, бірлескен технологиялық 
шешімдерді дамыту және университеттік пикоспутник жасау перспективалары 
қарастырылды.

Университеттер мен технологиялық компанияның ынтымақтастығы 
ғылыми алмасу және академиялық ортаның жоғары технологиялық сектормен 
өзара іс-қимылы үшін мүмкіндіктерді кеңейтті.

Экологиялық білім беру және табиғи ресурстарды сақтау саласындағы 
халықаралық ынтымақтастық

2025 жылы AIU экологиялық ағарту және табиғатты тұрақты пайдалану 
мәселелері бойынша халықаралық ұйымдармен өзара іс-қимылды дамытты.

2025 жылғы 3 қарашада Қазақстандағы Еуропалық одақ өкілдігі мен 
Франция елшілігінің қатысуымен Арал өңірі және Сырдария өзені бассейнінің 
экологиялық мәселелеріне арналған деректі фильм көрсетілді.

Іс-шара су ресурстарын ұтымды пайдалану, табиғи экожүйелерді сақтау 
және адам қызметінің экологиялық салдары мәселелерін талқылаумен жалғасты.

Бірлескен бастама экологиялық тұрақтылық мәселелері бойынша 
халықаралық диалогты дамытуға және студенттердің Орталық Азияның су 
ресурстары мәселелері туралы хабардарлығын арттыруға ықпал етті.

Гендерлік теңдік және адам құқықтарын қорғау саласындағы әріптестік
2025 жылғы желтоқсанда Астана халықаралық университеті Еуропадағы 

қауіпсіздік және ынтымақтастық ұйымының (ЕҚЫҰ) Астанадағы Бағдарламалар 
офисімен бірлесіп, «Гендерлік зорлық-зомбылыққа қарсы 16 күндік белсенді іс- 
қимыл» халықаралық науқаны аясында фотокөрме ұйымдастырды.

Іс-шара гендерлік зорлық-зомбылықтың алдын алу, адам құқықтарын 
қорғау, зардап шеккендерді қолдау және қоғамда кемсітушілікке төзбеушілік 
қалыптастыру мәселелеріне арналды.

Бірлескен ағартушылық бастаманы іске асыру адам құқықтары, тең 
мүмкіндіктер және қауіпсіз білім беру ортасын қалыптастырудың маңызы 
туралы білімді таратуға ықпал етті.

Жоғары оқу орындары арасындағы ынтымақтастықты және ғылыми- 
білім беру тәжірибесімен алмасуды дамыту

2025 жылы AIU Қазақстан мен шет мемлекеттердің білім беру ұйымдары 
арасындағы ынтымақтастықты дамытуға бағытталған іс-шараларға қатысты.

2025 жылғы 29 сәуірде балаларға қосымша білім беруді, мектеп 
оқушыларын ғылыми-зерттеу қызметіне ерте тартуды және білім беру ұйымдары 
арасындағы өзара іс-қимылды кеңейтуді дамытуға арналған «Қазақстанның 
балалар университеттері желісі: тәжірибе алмасу және перспективалар» атты 
дөңгелек үстел өтті.

Жыл бойы мамандар даярлау, біліктілікті тану және білім беру 
бағдарламаларын жетілдіру салаларында тәжірибе алмасуға арналған 
халықаралық ғылыми кездесулер, білім беру семинарлары және іс-шаралар да 
өткізілді.

Жоғары оқу орындары арасындағы және халықаралық бастамалар 
оқытушылардың, зерттеушілердің және студенттердің кәсіби өзара іс-қимылы 
үшін қосымша мүмкіндіктер жасады.

Осылайша, Астана халықаралық университетінің 2025 жылғы ТДМ 17 
аясындағы қызметі мемлекеттік ұйымдармен, шетелдік университеттермен, 
халықаралық институттармен және технологиялық компаниялармен әріптестік 
қатынастарды дамытуды қамтыды.

Іске асырылған келісімдер мен бірлескен іс-шаралар ғылыми-білім беру 
ынтымақтастығын нығайтуға, білім мен тәжірибе алмасуға, инновациялық 
бастамаларды дамытуға және университет қауымдастығының тұрақты дамудың 
әлеуметтік әрі экологиялық міндеттерін шешуге қатысуын кеңейтуге ықпал етті.

5. Қоғаммен өзара іс-қимыл
2025 жылы AIU білім алушылары мен қызметкерлері World Cleanup Day, 

Restart ЭкоЧелленджі және психологиялық әл-ауқатқа арналған іс-шараларды 
қоса алғанда, әлеуметтік-ағартушылық және табиғат қорғау бастамаларына

қатысты. Бұл бастамалар еріктілік қызметті, экологиялық тәрбиені және 
университет қауымдастығын қолдауды біріктірді.

6. Прогресті мониторингтеу және бағалау
2025 жылы AIU-дің Тұрақты даму мақсаттары бойынша қызметі туралы 

мәліметтер білім беру, ғылыми зерттеулер, әлеуметтік қолдау, әріптестермен 
өзара іс-қимыл және экологиялық басқару бағыттары бойынша жүйеленді. Іс- 
шаралардың нәтижелері, ресурстарды тұтыну, қайталама шикізатты тапсыру 
және парниктік газдар шығарындыларын түгендеу туралы деректер есепке 
алынды.

Қызмет нәтижелері осы жылдық есепте және университеттің ресми 
сайтындағы тұрақты даму жөніндегі тақырыптық бөлімде ұсынылған.

7. Қорытынды
2025 жылдың қорытындысы бойынша AIU барлық 17 Тұрақты даму 

мақсаты аясында білім беру, ғылыми-зерттеу, әлеуметтік және экологиялық 
бастамаларды іске асырды. Нақты нәтижелер қатарында 60 оқытушының 
біліктілігін арттыруы, жеңілдіктер жүйесі арқылы студенттерді қолдау, 
экологиялық іс-шараларды өткізу, NatureLab гербарийін Index Herbariorum 
базасында тіркеу және халықаралық ынтымақтастықты кеңейту бар.

Тұрақты даму саласындағы қызмет университеттің қолданыстағы 
нормативтік құжаттары, зерттеу жобалары және мемлекеттік, ғылыми әрі 
қоғамдық ұйымдармен ынтымақтастығы аясында жүзеге асырылды.

Есепте ұсынылған нәтижелер AIU-дің 2025 жылы сапалы білім беруді, 
инклюзивті мүмкіндіктерді, ғылыми зерттеулерді және экологиялық 
жауапкершілікті дамытуға қосқан үлесін сипаттайды.

Қосымша

2025 жылғы растайтын материалдар тізілімі
Есепте көрсетілген іс-шаралар мен нәтижелерді растайтын негізгі ашық 

дереккөздер:
• «Білім берудегі жасанды интеллект» курсы — https://aiu.kz/news/793
• AIU-2025 халықаралық конференциясы — https://aiu.kz/news/923
• Климаттық тәуекелдер және су тасқындарын болжау — 

https://aiu.kz/news/999
• Жасыл экономика мектебі — https://aiu.kz/news/1001
• NatureLab гербарийі және Index Herbariorum — https://aiu.kz/news/1109
• Психологиялық денсаулық апталығы және студенттік көрме — 

https://aiu.kz/news/1161
• Restart ЭкоЧелленджі — https://aiu.kz/news/1172
• ҚР ҒЖБМ Қоғамдық кеңесі — https://aiu.kz/news/1181
• Инкубациялық бағдарламаның Demo Day іс-шарасы — 

https://aiu.kz/news/1189
• Халықаралық студенттік туризм мектебі — https://aiu.kz/news/1201
• AIU ғылыми жобалары — https://aiu.kz/Scientific-projects?lang=ru
• 2025 жылғы ТДМ 13 іс-шаралары — https://aiu.kz/center-sustain-

dev/13?lang=ru&year=2025
• 2025 жылғы ТДМ 15 іс-шаралары — https://aiu.kz/center-sustain-

dev/15?lang=ru&year=2025

Ішкі растайтын материалдар:
• П-МУА 003-25 ережесі;
• П-МУА 013-24 Кадр саясаты;
• AURA SU-дың 03.10.2025 күнгі № 1420 жүкқұжаты;
• «ZQ 2021» ЖШС-нің 13.06.2025 күнгі хаты;
• 2025 жылғы коммуналдық ресурстар жөніндегі жиынтық мәліметтер;
• 2025 жылғы парниктік газдар шығарындыларын түгендеу.
жылғы парниктік газдар түгендеуі

